
DEMI PERPADUAN MASYARAKAT: Pengarah Projek Siri Kesedaran Islam (IAS), Encik Muhammad Danial Rosli (kanan), ketika
menerangkan inti pati pameran IAS kepada pelajar NUS. — Foto ihsan MOHAMAD HAKIM MOHAMAD ZAINAL ABIDDIN

SEKUMPULAN mahasiswa daripada Universiti Na-
sional Singapura (NUS) telah menganjurkan acara Siri
Kesedaran Islam (IAS) 2017 bertema Open Heart Sur-
gery (Pembedahan Jantung Terbuka) untuk membantu
mahasiswa NUS memahami Islam yang sebenar.

Acara anjuran Persatuan Islam Universiti Nasional
Singapura (NUSMS) itu diadakan baru-baru ini selama
10 hari dengan sokongan Darul Arqgam dan Angkatan
Karyawan Islam (AMP).

Acara tahunan itu dimulakan dengan pameran sela-
ma dua hari di laluan pejalan kaki Perpustakaan Pusat
di NUS pada 1 dan 2 Februari.

Pengunjung pameran yang berkonsep rumah itu
boleh mendapatkan maklumat mengenai kehidupan Ra-
sulullah saw termasuk peristiwa pembelahan dadanya.

Di samping itu, IAS juga mengajak pengikut akaun
Instagram mereka agar berkongsi pengalaman dengan
menggunakan hashtag #IAStories sejak lewat bulan la-
lu.

Beberapa perkongsian dan renungan menarik telah
dipamerkan sewaktu pameran tersebut.

Di pameran itu, sukarelawan dan ahli jawatankuasa
IAS yang terlatih akan membimbing pengunjung Mus-
lim dan bukan Muslim mengenai makna sebenar Islam.

Pameran itu diadakan sekali lagi pada 6 dan 7 Febru-
ari di UTown, NUS, semasa acara Diversity Fest.

Pada masa sama, IAS juga telah menganjurkan
perbincangan antara agama bertajuk Faith Amidst Chal-
lenges dengan Persekutuan Kristian Universiti (VCF),
Persatuan Buddha NUS dan Persatuan Hindu NUS.

Acara tersebut dihadiri sekitar 50 pelajar daripada
pelbagai agama dan fakulti.

“Matlamat [AS pada tahun ini adalah membincang-
kan Islam dari segi kerohanian. Jadi, tahun ini kami
memperkenal semula konsep hati dalam Islam.

“Tema pada tahun ini pula adalah Open Heart Sur-
gery di mana kami menjemput peserta dan tetamu un-
dangan berbincang dan berkongsi idea dengan ikhlas
mengenai iman, rasa kekitaan dan kepentingan iman
dalam masyarakat.

“Kami mengajak mereka berbincang secara terbuka
agar dapat menyumbang kepada keharmonian
masyarakat,” kata Pengarah Projek IAS, Encik Muham-
mad Danial Rosli, 23 tahun.

Mahasiswa tahun kedua jurusan sosiologi di Fakulti
Sastera dan Sains Sosial NUS itu menambah:

“Saya rasa [AS adalah satu acara yang penting pada
masa ini. Banyak perhatian telah ditumpukan kepada Is-
lam dan Muslim secara global.

“Menerusi [AS, kami dapat membantu menjelaskan
sebarang salah tanggapan yang ada mengenai Islam
dalam kalangan peserta dan pengunjung. Acara ini juga
membantu melahirkan kepercayaan satu sama lain.

“Kami ingin menyampaikan kepada orang ramai ba-
hawa Islam adalah agama yang menggalak keamanan
dan keharmonian masyarakat dan tidak menggalakkan
nilai-nilai yang boleh menyebabkan perpecahan dalam
masyarakat.”

Persiapan bagi acara tersebut bermula pada awal
September 2016.

Tahun ini, [AS disertai sekitar 20 sukarelawan yang
berperanan sebagai pembimbing pameran bagi sesi ce-
ramah yang diadakan sepanjang acara tersebut.

Sukarelawan dan ahli jawatankuasa [AS telah men-
jalani latihan menyampaikan dakwah pada Disember la-
lu.

Sesi latihan yang diberi nama Wah! Dakwah! itu te-
lah diadakan dari 27 hingga 29 Disember di Masjid
Al-Mukminin dan dibimbing oleh asatizah bertauliah
termasuk Ustaz Muhammad Zahid Muhammad Zain.

Menerusi sesi latihan itu, mereka dapat membina
asas pemahaman Islam dan mempelajari kemahiran ko-
munikasi. Hal ini membantu mereka mempersiap diri
apabila berinteraksi dengan peserta dan pengunjung
acara [AS.

Acara kemuncak IAS pula berlangsung di dewan
kuliah 35 di bangunan MD6 di NUS dengan sesi cera-
mah bertajuk Healing Relationships.

Antara lain, ceramah Healing Relationships oleh
Ustaz Muhsin Hamzah dan Ustaz Taufiq Radja Nur
Bahri itu membincangkan nilai hubungan dari sudut
pandangan Islam dan cara memperbaiki hubungan
yang penting dalam kehidupan.

